
Incwadi ethunyelwa amalungu e - Bhunga le Overstrand esesikweni

INGXELO YOPHICOTHO-ZINCWADI
ENGENAGXEKE NAXANASI KWAKHONA

UMSEBENZI OSEMAGQABINI
NENKQUBELA EBUNZIMENI

INgxelo yoNyaka kaMasipala wase-Overstrand yowama2009/
2010 neye-OLEDA zithiwe thaca etafileni nguSodolophu
oPhetheyo ngethuba lentlanganiso ekhethekileyo yebhunga
yomhla wama-26 kuJanuwari wama-2011 yaye ezimnandi
zona iindaba zithi sifumene ingxelo yophicotho-zimali enge-
nagxeke naxanasi okwesine iminyaka ilandelelana.

Kwingabula-zigcawu, uSodolophu oPhetheyo uNicolette
Botha-Guthrie uthe le yingxelo esemaggabini kumasipala ok-
wazileyo ukwenza umsebenzi okwigondo eliphezulu nenkqu-
bela phantsi kwamanzithinzithi ezogogosho.

INgxelo yoNyaka lelinye lawona maxwebhu abalulekileyo
nasisikhokelo kuye nawuphi na umasipala kwiphulo lakhe
lokuphumeza injongo engokomgaqosiseko yolawulo olu-
nenkathalo kuluntu Iwasekuhlaleni.

Kuzo zombini ezi ngxelo, ekaMasipala neye-OLEDA uluntu
nabo babandakanyekileyo luvulelekile ukuba luveze izimvo
zalo ngazo, yaye lungafaka ezo zimvo ukuya kutsho kumhla
wesi-4 kuMatshi wama-2011. IBhunga liza kuyiqwalasela le
Ngxelo yoNyaka kunye nawo onke amaggabaza nezimvo
ezifunyenweyo ngethuba lentlanganiso ecetyelwe ukubanjwa
ngomhla wama-30 kuMatshi wama-2011. Le ntlanganiso iya
kube ivulelwe noluntu ngokubanzi.

Imaphu engasentla, ekhutshwe liZiko LezeMozulu Lase-
Mzantsi Afrika, ixele ukuba kunyaka ophelileyo iindawo
ezinggonge iHermanus neBeaufort-West ziye zafumana
imvula encinane kakhulu kuleyo bezidla ngokuyifuma-
na. Akukho mntu waziyo ke ukuba iimeko ziya kuba njani
na kulo unyaka, kodwa siyathemba ukuba uLa Nina oye
wabangela izantyalantyala kumbindi welizwe uya kusipha-
thela iimvula ezintle nathi kwiimvula zokugala zobusika.
Okwakalokunije, abahlali beHarmanus eNkudlwana ba-
yacelwa ukuba bawonge kangangoko amanzi, nto leyo
ephumele umlinganiselo ekubeni wokusetyenziswa kwa-

manzi nyanga nganye uhle kangangama-25 ekhulwini
\ebudeni bukaDisemba noJanuwari. )

Ngethuba lokusungulwa kwesikhululo esitsha sombane eGansbaai ngoLwesihlanu umhla wama-28
kuJanuwari wama-2011, ukususela ekhohlo, ibinguTheo Potgieter (wakwaKwezi V3), uStephen
Muller (uMlawuli: WeziSeko ZoPhuhliso NeziCwangciso), uSodolophu uNicolette Botha-Guthrie,
uDanie Maree (ingqonyela yombane eGansbaai), u-André Coetzee (wakwaGansbaai Maring), uBertie
Ramsauer (wakwaDyer Island Fisheries), uSekela-Sodolophu uPieter Scholtz, u-André Hugo
(wakwaRacec) kunye noCeba u-Andrew Komani.

KUSUNGULWE ISIKHULULO
ESITSHA SOMBANE EGANSBAAI

Ukusungulwa kwesikhululo esitsha sokuhambisa
umbane eGansbaai ngoLwesihlanu umhla wama-
28 kuJanuwari wama-2011 nguSodolophu wase-
Overstrand Nicolette Botha-Guthrie kube sisikhu-
mbuzo ngeendlela ezininzi, utshilo.

“Eli ziko lisisikhumbuzo sokulawula ngokuba-
mbisana nesokuhanjiswa kweenkonzo. Kaloku le
nto ilulawulo yintsebenziswano phakathi kwabo
balawulayo kunye nabo babalawulayo. Asinto nje
icala-nye. Yaye ngokokwam ukubona, kwimeko
yesikhululo esihlaziyweyo sokuhambisa umbane
saseGansbaai, bonke abantu abebebandakanye-
kile bade banochatha ekwenzeni le ndawo ibe
ngumzekelo wokulawula ngokubambisana,” utshi-
lo uSodolophu uNicolette Botha-Guthrie.

Wandule ke wabhekisela kwindima edlalwe
ngabakwaGansbaai Marine kunye nabakwaDyer
Island Fisheries, ezithe zamelwa kwesi siganeko
ngu-André Coetzee kunye noBertie Ramsauer.

Phakathi kwabanye abebezimase lo mcimbi
ibunguSekela-Sodolophu uPieter Scholtz, uMpha-
thi kaMasipala uWerner Zybrands, uNonjineli
oyiNgcali uTheo Potgieter wakwaKwezi V3, uAndré
Hugo wakwaRacec kunye namagosa kamasipala.

USodolophu uBotha-Guthrie waleke ngelithi
ngeli ziko litsha, uMasipala wase-Overstrand uza
kuphumeza zonke iinjongo zezicwangciso zakhe.

IGansbaai yindawo enenkqubela enkulu yezogoqo-
sho ngexa ugoqosho lurhoxoza ehlabathini ngoku-
banzi, utsho ngombulelo ukuthi imfuneko yesi sikhu-
lulo sitsha sombane ibangelwe yinkqubela ekhoyo.

Ngoku ngenxa yeli ziko litsha, abahlali nooso-
mashishini baseGansbaai banokuginiseka ukuba
isibonelelo sabo sombane sikhuselekile yaye sise-
mgangathweni. Izinto ezifakelelwe kwesi sikhululo
sitsha ziza kusenza singafane sibe lixhoba lemililo.

Umnikelo ophoswe ngabakwaDyer Island Fishe-
ries nabakwaGansbaai Marine wenze umasipala
wakwazi ukwakha isakhiwo esihle nesibukekayo
watsho wakwazi nokukhuthaza uphuhliso logo-
gosho, utshilo uSodolophu, esalek' umsundulo
ngelithi umngweno ongazenzisiyo kamasipala ku-
kughubeka ebekelela kobu budlelane kwiminyaka
ezayo.

UMnu. uStephen Muller, umlawuli weziseko zo-
phuhliso nezicwangciso, uthe isakhiwo sangapham-
bili sikwazile ukuba luncedo eluntwini kangange-
minyaka engama-50, nto leyo ebe bubunggina be-
mbaluleka yomsebenzi osemgangathweni. Ngo-
wama-2008 kwaggqitywa ekubeni sihlaziywe eso
sakhiwo de kwakhutshwa nethenda ngowama-
2009. Umlilo wango-Apreli wama-2010 wasuka
wayitshay' isaghuma le projekthi. Ixabiso lesikhu-
lulo esitsha liphuthaphutha izigidi ezi-R5.

UMBONISO WEZIKOLO ZASENTSHONA
KOLONI EZIXHASA EZENDALO

IZikolo Zase-Overstrand EziXhasa EzeNdalo ziph-
indele kwesezolo. Azibalaselanga nje kuphela
kodwa zilikhonkco lonxibelelwano apha eNtsho-
na Koloni. Asingomnga ke ngoko into yokuba
uMbutho Wezinto EziPhilayo ZaseNdle Noweze-
Ndalo WaseMzantsi Afrika (WESSA) uvumile
ukuba isiganeko sokukhutshwa kweembasa kulo
nyaka siququzelelwe nguMbutho WoLondolozo
Wase-Overstrand (OCF) size sibanjwe ngomhla
wama-29 nowama-30 ku-Apreli eHermanus.
Kulo nyaka, esi siganeko siza kuba nguMboni-
so weZikolo eziXhasa ezeNdalo oza kubanjelwa
kwiZiko loLuntu lase-Overstrand. Lo mboniso uza
kutsala iindwendwe ezivela kwiZikolo eziXhasa

ezeNdalo ezili-120, abalungelelanisi beZikolo ezi-
Xhasa ezeNdalo kunye nababandakanyekileyo kule
nkqubo abavela kuyo yonke iNtshona Koloni.

Kuzo zombini ezo ntsuku, iindwendwe ziza ku-
khutshwa ukuze ziboniswe ezendalo, yaye imbala-
sane yesi siganeko iza kuba zizinxibo ezimibala-
bala kunye nepikiniki namava 'achulumancisayo
kwihlathi' lasePiet-se-Bos.

Wonk' ubani wase-Overstrand uyamenywa uku-
ba azimase esi siganeko simnandi sizukileyo
nesinemfundiso. Abantu baza kuthath' inxaxheba
simahla kuyo yonke imisebenzi. Khangela iindaba
okanye utyelele kwijelo le-OCF elileli (www.ocf.co.za)
ukuze afumane iinkcukacha.

NguNiel Fairall

Kwiidolophu, izixeko neefama, ukusasazwa kwa-
yo kuphela kweyona nto ibalulekileyo ene-futhe
kwi-fynbos. Kwiifama, kulinywa amasimi uku-
ze kuyilwe oozenzele bamadlelo. Umlingani-
selo wokusasazwa kwayo unggamana ngqo
namalinge okungenelela kodwa ubukhu-
lu becala uba zizibhaxu zethafa lemvelo
ezimeleneyo nezinokulawulwa kunye.

Ukanti ezidolophini, ukusasazwa kwayo
kwanda ngokukhawuleza okukhulu yaye
emva kwexeshana nje, kwenzeka izibhaxu
ezinendawana enye okanye ezimbini eza-
hlulwe yindlela nemizi. Ekuggibeleni, eku-
phela kwento esalayo ziindawana nama-
dlelo kawonke-wonke apho kukho iintya-
tyambo zemvelo, yaye ukulawula obu tyani
ngenjongo yokuba buhlale bukho ixesha
elide kuba yintsinda-badala, yaye ku-
phantse kube ngumsinandozele.

Njengoko kwachazwayo ngapham-
bili, umlilo uba nefuthe elikhulu kwiin-
tyatyambo yaye ngenxa yeso sizathu, um-
lilo yindlela ephambili esetyenziswayo yoku-
bulawula. Kuyabonakala ukuba, ukusebenzisa
umlilo kwithafa elikufuphi nemizi yabantu nen-
\dawo enezakhiwo kuyingozi njengoko kukho

( \IMEKO ZENDALO EZINGQONGE I-FYNBOS |

(Icandelo 2)

) kunokubonakala iintyatyambo ezahlukileyo

D' lilo ukuze zidubule yaye zityatyambe.

/]
[\ ekubeni ezo ndawo zinokulawulwa njen-
geepaki zendalo.
Noko ke, kufuneka sigcine amadlelo ka-
wonke-wonke namaziko ezendalo iziinda-

E ke ezinye izinto, ezinjengexesha lemililo nokuba

ukuxinana, yaye kuyinto engenakwamkelwa tu
ngabahlali. Sinokugikelela ke sithi iindawo ezi-
ggaggeneyo azinakutshiswa, yaye ngenxa yoko,

ekubeni iintlobo-ntlobo ezininzi zidinga um-
Ukuba olo gikelelo luthi isiza esithile

siza kwakhiwa ekuhambeni kwexesha,
noko asingomcimbi mbi kangako lowo

wo zemvelo kangangoko sinako yaye ke
phantsi kwaloo meko, kungaba yimfuneko
ukusebenzisa umlilo. Kulapha ke apho zon-

lixesha lobushushu okanye lengqele, zifune-

ka khona, kodwa into ebalulekileyo ibiya

kuba kukuwulawula loo mlilo ukhuse-

leke. Ixesha elighelekileyo lemililo lihlo-

bo, xa komile yaye kukho imimoya yaye
kunokubaswa umlilo ococekileyo.

limeko zendalo ezinggonge i-fynbos zenza

umlilo ube yinto eyimfuneko yaye ngeso sizathu,

ufanele usetyenziswe nokuba inokuba yingxaki

kangakanani na loo nto. )

UMAM KELI WEENDWENDWE
ONOBUBELE KWA-102

Inkonde yaseKleinmond ethandwa kunene esele igqibe imin-
yaka engaphezu kwekhulu u-Arthur Cowley (ekhohlo) ikhe
yatyelelwa nguSodolophu wase-Overstrand  ulNicolette
Guthrie-Botha (embindini) kunye noSekela-Sodolophu uPieter
Scholtz (ekunene) ukuza kuvuyisana naye kumhla wakhe wo-
kuzalwa weminyaka eli-102 ngomhla wama-28 kuJanuwari
wama-2011. Bebemphathele isipho sezighamo kunye net-
shokholethi iSwiss. UMnu. uCowley uzamkele ngobubele iin-
dwendwe zakhe waza wazipha neqhekeza lekeyiki yetsho-
kholethi, abalitye kunye. Ukwabonise uSodolophu isigwenga
sephephandaba esinomfanekiso wabo bobabini kunyaka o-
phelileyo kumsitho woSuku Lokubekwa Phantsi Kwezixhobo
(Armistice) eHermanus, apho wathi wamkelwa njengoyena
mntu omdala kwabasaphilayo kwiBurma Theatre of World
War II. U-Arthur uye waluvuyela ngokwenene olu tyelelo. Loo
nto ke umfo lo ukwanoburharha, ukhe waqghula ngedolo lakhe
elibonakala lingcono emva kokuthandaza eNkosini. “Ndilusizi
nje ukuthi” litshilo eli ncoko “ndiye ndalibala ukucela iNkosi u-
kuba indincede nakweli thambo lerhorho lam lingasekhohlo.”

SOUL OF CHOPIN

NgoLwesine umhla wama-24 kuMatshi
ngeyesi-19:00 i-0OAK iza kube isiphathele
uChing-Yun Hu, ongumdlali wepiyano, ngo-
ku ovela ngaseMunich, kumnyhadala oza ku-
be ukwiHolo yase-Overstrand waseHerma-
nus. Njengoko esaziwa ‘njengowenz' izinto zamehlo' 'nanjen-
gomdlali wepiyano onesingqi esifana nesikaChopin', uChing-
Yun Hu wafumana ibhaso eliphezulu ngowama-2008 kwi-
Arthur Rubinstein International Piano Competition Master
eTel Aviv. Le Nkszn. yakwaHu yazenzela igama iyodwa jwii ine-
minyaka eli-13 yaye xa yayineminyaka eli-16 ubudala yemka
iphethe imbasa yesilivere kwiTaipei International Piano Com-
petition. Uza kube ecula iingoma zento kaBeethoven, uSchu-
mann, uSchubert noLiszt. Zibekele indawo eBel-
lini eHermanus kule nombolo: 028 312 4988. —
Tsalela umnxeba uRené du Plooy kule nombolo: IS
082 940 4238 ngayo nayi-phi na imibuzo O-A-K
ebhekele phaya onayo.

—_—

Ukuthi qwaa ngenxa yoluntu lonke
kunceda ekuthinteleni ulwaphulo-mthetho

N

IPHULO LEMIGAQO YOKUZIPHATHA

Umgaqo wenkathalo

Undoqo kulo naliphi na iphulo lokul-
wa nolwaphulo-mthetho kukuba aban-
tu babe nomdla kwimpilo-ntle yaba-
nye abantu. Phayaa ePearly Beach,
kukho igela lamadoda namagoboka-
zana azijul' ijacu nangathumani
manzi ekutshintshaneni ngokujikele-
zaladolophu ubusuku ngabunye.

La masolomzi aggala yonke imizi
njengeluxanduva lwawo, nokuba loo
mizi ibhalisele le nkonzo yezokhuse-
lo okanye akunjalo.

Okwangoku, iPearly Beach Patrols
ijongene neqela nje elincinane laba-
ntu, utshilo uMnu. Mr Theo Coetzer,
kodwa noko kunjalo bakwazile ukug-
cina ulwaphulo-mthetho luphantsi
kakhulu.

“Xa abahlali nabanini makhaya be-
ngwenela ukusixhasa kwiinzame ze-
thu, siya kukuxabisa gqitha oko. Asi-
swelanga nje iintsiba kuphela; sik-
kwacela abahlali ukuba bazimanye neli

gela ukuze sibe namandla,” utshilo.
Iminikelo yamkelekile yaye inoku-
fakwa kudederhu Iweevenkile iPearly
Gate, kwivenkile yokutyela nendawo
yembarha ekuthiwa yiDie Rooibier
nakwivenkile yokutyela ekuthiwa yi-
Loko 15. Ukanti ungayifaka nggo
nasebhankini iminikelo, nazi ke neen-
kcukacha zebhanki: Pearly Beach
Patrols, Nedbank Gansbaai, Savings
account number 2820001343.

Lo ngumzekelo omhle
esinokuwulandela, yaye abo
banomdla bangaghagamshelana
noMnu. uCoetzer apha
082 461 8475 ukuze bafumana
inkcazelo ethe vetshe.

Ucinga ntoni ngeli phupha? Uluntu
Iwase-Overstrand luhleli phantsi lothe
umlilo yaye lugwadla lo mba: Sithan-
da ukuba luhlobo olunjani loluntu?
Wonk' ubani uphosa olwakhe uluvo,
yaye ekuggibeleni, sonke siyavume-
lana kwelithi masifake imbeko, uku-
ba nenkathalo nenyameko kwimiga-
qo yethu yokuziphatha. Loo nto in-
gaba negalelo elivakalayo!

Uluntu lungahlalisana kunye ku-
phela xa lufikelele kwisivumelwano
esingabhalwanga malunga nento
eyamkelekileyo nengamkelekanga.
Yile nto kuthiwa yimigaqo yokuzipha-
tha ke leyo. Abazali bafundisa aban-
twana babo iindlela ezithile zokuzi-
phatha kuba bekholelwa kwelokuba
zivisisana nemigaqo yokuziphatha
yendawo abahlala kuyo. linzame za-
bo ziya kuba nempumelelo xa uluntu
nomntu wonke bezama ukuphila le
migaqo yokuziphatha.

Umzekelo omhle ingaba yintseben-

Giswano ekongeni amanzi. Ekubeni

ukuba nenkathalo kungomnye wemi-
gaqo yokuziphatha yethu xa sisonke,
sonke simanyene kwiinzame zethu
zokonga amanzi. Abantu bakwenza
oku ngenxa yokuba banenkathalo nge-
mpilo-ntle yekamva lendawo yethu.
Abantwana babonela kwindlela aba-
zali babo abawonga ngayo amanzi,
yaye ngaloo ndlela, bafunda umgago
wokuziphatha wokuba nenkathalo.

Xa abantu bephila ngokwale miga-
qo, akunakuba yimfuneko ukugesha
abo banyanzelisa umthetho okanye
ukubeka imithetho.

Iqulunqwe nguGqr. uWilhelm
Burger. Zive ukhululekile
ukughagamshelana naye kule
nombolo 083 448 1651 okanye
apha wh@ngkonrusrivier.co.za
ukuba ufuna ukuba nenxaxheba
kwingxoxo engendlela
esingakufaka ngayo ukuba
nenkathalo njengomnye

wemigaqo yethu ephambili. )

28 313 8043; bulletin@overstrand.gov.za

